
‘‘தமிழ்நாட்டில் நடைபெற்ற சட்டமன்றப் ப�ொதுத்தேர்தலுக்குப் 
பின், காங்கிரஸ் கட்சி, திராவிட முன்னேற்றக் கழகத்திற்கு இழைத்த 
துர�ோகத்தினால் மிகுந்த மனக்காயமுற்றிருக்கும் கழகத் 
த�ோழர்களின் உணர்வுகளுக்கு மதிப்பளிக்கின்ற வகையில், 
வருகின்ற ஜூன் 8-ஆம் தேதி டெல்லியில் நடைபெறும் ‘இந்தியா’ 
கூட்டணிக் கூட்டத்தில், அதாவது காங்கிரஸ் பங்கேற்கும் கூட்டத்தில் 
திராவிட முன்னேற்றக் கழகம் பங்கேற்காது” என்ற வரலாற்றுச் 
சிறப்பு மிக்க முடிவை திராவிட முன்னேற்றக் கழகம் எடுத்துள்ளது. 

இத்தகைய முடிவை தி.மு.க. எடுக்க வேண்டிய சூழலை 
உருவாக்கியது காங்கிரஸ் கட்சியே ஆகும். அதிலும் குறிப்பாக,  
ராகுலின்  தன்னிச்சையான, ஆணவமான நடவடிக்கைகளே இதற்குக் 
காரணம்! தி.மு.க. கூட்டணியில் இருந்துக�ொண்டே இதற்கு 
குழிபறிக்கும் செயல்களை ராகுல் செய்தார். அதைப் பச்சையாக 
வெளிப்படையாகவே செய்தார். இதைச் சகித்துக் க�ொள்ளும் தேவை 
தி.மு.க.வுக்கு இல்லை.

தனது  தலையில் தானே மண் அள்ளிப் ப�ோட்டுக் க�ொண்டுள்ளார் 
ராகுல். காங்கிரஸ் கட்சியை ஆழக் குழி த�ோண்டி ஒவ்வொரு 
மாநிலத்திலும் புதைக்கும் செயலை அவர் செய்து வருகிறார். 
இதுதான்  மற்ற மாநிலங்களிலும் நடந்தது தமிழ்நாட்டில் நடக்கிறது. 
தான் பிரதமர் ஆவதை விட, பிரவீன் சக்கரவர்த்தியை எம்.பி. 
ஆக்குவதற்காகத்தான் ராகுல் அலைந்திருக்கிறார். இப்படி ஒரு 
கெட்ட மதியாளரைத் தூக்கிச் சுமந்தோமே என்ற வருத்தமே 
மிஞ்சுகிறது.

2018 ஆம் ஆண்டு தலைவர் கலைஞர் சிலை திறப்பு விழாவில் 
ச�ோனியா, ராகுலை மேடையில் வைத்துக் க�ொண்டே ‘’பிரதமர் 
வேட்பாளராக ராகுல் காந்தியை முன்மொழிகிறேன்” என்று தி.மு.க. 
தலைவர் மு.க.ஸ்டாலின் அவர்கள் ச�ொன்னார்கள். இத்தகைய தலைவர்      
மு.க.ஸ்டாலினை அவமானப்படுத்துவதைத் தான், நம்பிக்கைத் துர�ோகம் 
என்று தெரியாமல் செய்து வந்துள்ளார் ராகுல். 

ஸ்வீட் பாக்ஸ் வாங்கித் தந்து, ‘நீங்கள்தான் என் சக�ோதரர்’ என்று 
ச�ொன்னார் ராகுல். ‘நான் யாரையும் சக�ோதரர் என்று ச�ொன்னதில்லை’ 
என்றார் ராகுல். இது வெறும் நடிப்புதான் ப�ோலும். தன்னை பிரதமர் 
வேட்பாளராக முன்மொழிவார்  என்பதற்காகச் செய்யப்பட்ட நாடகமாகவே 
கருத வேண்டி உள்ளது.

ஒரு முறை நாடாளுமன்றத்தில் பிரதமர்  ம�ோடியைக் கடுமையாகப் 
பேசிவிட்டு, பிரதமர் இருக்கைக்கு வந்து அவரைக் கட்டிப் பிடித்தார் 
ராகுல். அப்படி கட்டிப் பிடித்துக் க�ொண்டே நாடாளுமன்றத்தைப் 
பார்த்து கண் அடிக்கவும் செய்தார் ராகுல். அவரது இரட்டை 
வேடத்தை அம்பலப்படுத்திய காட்சி அது. அந்த இரட்டை வேடத்தைத் 
தான் எல்லா மாநிலங்களிலும் நடத்திக் காட்டி வருகிறார் ராகுல்.

பீகாரில் தேஜஸ்வீயை முதுகில் குத்திய காட்சியை யாரும் மறக்க 
முடியாது. தேஜஸ்வீக்கு இருந்த மக்கள் செல்வாக்கை கபளீகரம்   
செய்வதற்காக அவர்கள�ோடு கூட்டணி ப�ோட்டார் ராகுல். தேர்தல் 
நெருங்கி வரும் ப�ோது பிரச்சாரமும் சரியாகச் செய்யாமல் வெளிநாடு 
ப�ோனார் ராகுல். தேர்தலுக்குப் பத்து நாட்கள் இருக்கும் ப�ோதுதான் 
தேஜஸ்வீயை முதலமைச்சர் வேட்பாளராக காங்கிரஸ் கட்சி ஒப்புக் 
க�ொண்டது. அதை அறிவிக்கவும் ராகுல் வரவில்லை. இறுதியாக பீகாரில் 
த�ோல்வியைத் தழுவியது இக்கூட்டணி. இதற்கு முழுப் ப�ொறுப்பு ஏற்க 
வேண்டியவர் ராகுல்தான். இப்படித்தான் ஒவ்வொரு மாநிலத்திலும் 
அணைத்துக் கெடுக்கும் செயலை ராகுல் செய்து வருகிறார். அதையே தான் 
தமிழ்நாட்டிலும் செய்தார் ராகுல்.

2019 நாடாளுமன்றத் தேர்தலில் ராகுல் காந்தியை பிரதமர் 
வேட்பாளராக  காங்கிரஸ் கட்சி முன்மொழிவதற்கு முன்னதாகவே அவர் 
பெயரை முன்மொழிந்தவர் தலைவர் மு.க.ஸ்டாலின் அவர்கள். 
அத்தகைய தலைவர் மு.க.ஸ்டாலின்தான் தமிழ்நாட்டின் முதலமைச்சர் 
ஆக வேண்டும் என்பதற்காக உள்ளார்ந்த ஈடுபாட்டுடன் ராகுல் பேசினாரா  
என்றால் இல்லை. தலைவர் மு.க.ஸ்டாலின் அவர்களுடன் சேர்ந்து ஒரு 
கூட்டம் பேசாமல் அடம்பிடித்தார், ஆணவமாக நடந்து க�ொண்டார் ராகுல். 

புதுச்சேரியில்  திருபுவனை, மங்களம், காலாப்பட்டு, ராஜ்பவன், உழவர் 
கரை, காரைக்கால் ஆகிய த�ொகுதிகளில் தி.மு.க. வேட்பாளர்களை          
எதிர்த்து காங்கிரஸ் கட்சியே ப�ோட்டியிட்டது. இத்தகைய ப�ோட்டி  
வேட்பாளர்கள்,  ராகுலைச் சந்தித்து வாழ்த்துப் பெற்றார்கள். அதாவது, 
தி.மு.க. வேட்பாளர்கள் வென்று விடக் கூடாது என்பதற்காக ராகுலே 
ப�ோட்டி வேட்பாளர்களை நிறுத்தி இருக்கிறார் என்றுதானே இதற்குப் 
ப�ொருள்?

ஒரு மாநிலங்களவை இடத்தையும் 28 சட்டமன்றத் த�ொகுதிகளையும் 
தி.மு.க. கூட்டணியில் காங்கிரஸ் கட்சி பெற்றது. கூட்டணிக் கட்சித் 
த�ொண்டர்களின் உழைப்பால் பெற்ற வெற்றியைப் பணயம் வைத்து  
மாற்று அணிக்கு மூன்று நாட்களுக்குள் காங்கிரஸ் கட்சி மாறியது. 

இவர்கள் புதிதாக ஒருவர�ோடு சேர்ந்துள்ளார்களே.. அந்த 
விஜய், காங்கிரஸ் கட்சியைப் பற்றி என்ன ச�ொன்னார்? ‘சில பல 
க�ோடிகளைக் க�ொடுத்து தமிழ்நாடு காங்கிரஸை, ஸ்டாலின் தனது 
பைக்குள் ப�ோட்டுக்கிட்டார்’ என்று பேசினார். இன்று சில பல 
க�ோடிகள் க�ொடுத்துத்தான் காங்கிரஸ் ஆதரவைப் பெற்றாரா 
விஜய்? காங்கிரஸ் கட்சி எவ்வளவு பெற்றது? அதில் ராகுல் எவ்வளவு 
பெற்றார்? ஒரு ராஜ்யசபா உறுப்பினர் பதவி மட்டும்தான் 
காங்கிரஸுக்கு தரப்பட்ட விலையா? அவ்வளவுதானா? 

தேர்தலுக்கு முன்னதாக தி.மு.க.விடம் ஒரு ராஜ்ய சபா. தேர்தலுக்குப் 
பின்னதாக த.வெ.க.விடம் ஒரு ராஜ்ய சபா. இப்போது ஏத�ோ ராஜ்யத்தையே 
பிடித்துவிட்டதாக மகிழ்ச்சியில் இருக்கிறது காங்கிரஸ். ‘இந்தியா’ 
கூட்டணியை இழந்து, ஒரு ராஜ்ய சபா  இடத்தைப் பெற்றுள்ளது காங்கிரஸ். 
கண்ணை விற்றுச் சித்திரம் வாங்கி இருக்கிறது காங்கிரஸ்.

இவ்வளவுக்குப் பிறகும், ‘இந்தியா கூட்டணியில் தி.மு.க. இருக்கிறது’ 
என்று ச�ொல்வதற்கு காங்கிரஸ் மேலிடப் பார்வையாளர் கிரீஷ் 
ஜ�ோடங்கருக்கு வெட்கமாக இல்லையா? 

மான ஈனத்தைப் பற்றிக் கவலைப்படாத கட்சியாக காங்கிரஸ் 
இருக்கலாம். கழகத்தை உயிர்ப்போடு வைத்திருப்பதே இனமானமும், 
தன்மானமும் தான்.

சட்டமன்ற, நாடாளுமன்றத் தேர்தல்களை மனதில் வைத்து  
தி.மு.க. முடிவுகள் எடுப்பது இல்லை. இனமானம், தன்மானத்தை 
மனதில் வைத்தே  முடிவுகளை எப்போதும் எடுக்கும்.

சனிக்கிழமை   06.06 .2026

நிறு­வ­னர் : கலை­ஞர் மு. கரு­ணா­நி­தி­­

இன்றைய செய்தி நாளைய வர­லாறு

தானே மண் அள்ளிப் ப�ோட்டுக் க�ொண்ட ராகுல்!

தி.மு.க. மாநில த�ொழிலாளர் அணிச் செயலாளர்

பிடிசி ஜி.செல்வராஜ் இல்லத் திருமண வரவேற்பு விழா!
கழகத் தலைவர் மு.க.ஸ்டாலின் தலைமையில் இன்று நடைபெறுகிறது!

சென்னை, ஜூன் 6–
தி.மு.க. மாநில த�ொழிலாளர் 

அணிச் செயலாளர் பிடிசி ஜி.செல்­
வராஜ் அவர்களின் பேரனும் – 
காஞ்சிபுரம ்வடக்கு மாவட்ட வர்த்­
தகர் அணி துணை  
அமைப்பாளர்  எஸ்.ஆர்.ரவி  – - 
திருமதி ஆர்.கீதா ஆகிய�ோரின் 
மகனுமான ஆர்.ஜி.அபி­
ஷேக்கிற்கும ் – சென்னை சூளை, 
டிஆர்எஸ். சசிகுமார் – திருமதி 
எஸ்.புஷ்ப ராணி தம்பதியரின் 
அன்புமகளுமான எஸ்.கீர்த்­
தனாவிற்கும் திருமணம் நாளை 
(7.6.2026 – ஞாயிற்றுக்கிழமை) 
காலை 7.30 மணியளவில் 
சென்னை- 115, ஈ.சி.ஆர்., நீலாங்­
கரை, மகாத்மா காந்தி நகர், 
எண்.4/11ல் உள்ள ஆர்.கே.கன்­

வென்ஷன் சென்டரில் நடை­
பெறுகிறது.

முன்னதாக திருமணத்தின் 
வரவேற்பு விழா இன்று 
(6.6.2026 – சனிக்கிழமை)
மாலை 6.00 மணியளவில், கழ­
கத் தலைவர்  மு.க. ஸ்டாலின் 
மற்றும ்ப�ொதுச்செயலாளர் துரை­
முருகன், ப�ொருளாளர் டி.ஆர்.
பாலு, எம்.பி., இளைஞர் அணிச் 
செயலாளரும், எதிர்க்கட்சித் 
தலைவருமான உதயநிதி ஸ்டா­
லின்,  முதன்மைச் செயலாளர் 
கே.என்.நேரு எம்.எல்.ஏ., ஆகி­
ய�ோர்  தலைமையில் – கழக 
அமைப்புச் செயலாளர் ஆர்.எஸ்.
பாரதி, கழக செய்தித் த�ொடர்புத் 
தலைவர் டி.கே.எஸ்.இளங்கோ­
வன், காஞ்சிபுரம் வடக்கு மாவட்­

டச் செயலாளர் தா.ம�ோ.அன்பர­
சன் ஆகிய�ோர் வரவேற்புரையில் 
- கழக இணை அமைப்புச் செயலா­
ளர் அன்பகம் கலை, சென்னை 
கிழக்கு மாவட்டச் செயலாளர் 
பி.கே.சேகர்பாபு, எம.்எல்.ஏ., திரு­
வள்ளூர் மத்திய மாவட்டச் செய­
லாளர் ஆவடி சா.மு.நாசர், 
சென்னை தெற்கு மாவட்டச் செய­
லாளர் மா.சுப்பிர மணியன், அரி­
யலூர் மாவட்டச் செயலாளர் எஸ்.
எஸ்.சிவசங்கர் எம.்எல்.ஏ, காஞ்சி­
புரம ்தெற்கு மாவட்டச் செயலாளர் 
க.சுந்தர், ஆதிதிராவிடர் நலக்குழு 
மாநிலச் செயலாளர் ஆ.கிருஷ்ண­
சாமி ஆகிய�ோர் முன்னிலையில் 
நடைபெற உள்ளது.

இத்திருமண வரவேற்பில் 

தலைமைக் கழக நிர்வாகிகள் – 
முன்னாள் அமைச்சர் பெருமக்­
கள் –  மாவட்டக் கழகச் செயலா­
ளர்கள் – இந்நாள், முன்னாள் 
பாராளுமன்ற – சட்டமன்ற உறுப்­
பினர்கள் – கூட்டணிக் கட்சி நிர்வா­
கிகள் – மாவட்ட, மாநகர, ஒன்­
றிய, நகர, பகுதி பேரூர், வட்டக் 
கழக நிர்வாகிகள் – அனைத்து 
அணிகளின் அமைப்பாளர்கள் – 
துணை அமைப்பாளர்கள் – கழ­
கத்தில் பல்வேறு ப�ொறுப்புகளில் 
உள்ள நிர்வாகிகள், த�ொழிற்சங்க 
நிர்வாகிகள் – பிரதிநிதிகள் மற்றும் 
தி.மு.க. த�ொழிலாளர் அணியின் 
மாநில, மாவட்ட, ஒன்றிய, நகர, 
பகுதி, பேரூர் நிர்வாகிகள் – கழக 
முன்னணியினர் ஆகிய�ோர் 
கலந்து க�ொள்கின்றனர்.

த.வெ.க. அரசு ப�ொறுப்­

பேற்ற பின் பூந்தமல்லி - –
வடபழனி இடையே 
ரயில் சேவையை த�ொடங்­
குவதில் கால தாமதம ்ஆவ­
தால் ப�ொதுமக்கள் அதி­
ருப்தியடைந்துள­កனர். 

சென்னையில் இரண்­
டாம் கட்ட மெட்ரோ 
ரயில் திட்டம் 63 ஆயி­
ரத்து 246 க�ோடி ரூபாய் 
மதிப்பில், 116 கில�ோ மீட்­
டர் த�ொலைவில் 3 வழித் 

தடங்களில் செயல்படுத்­
தப்படுகிறது. 

அதன்படி, மாதவரம் - 
சிறுசேரி வரை 3-வது வழித்­
தடத்திலும், கலங்கரை 
விளக்கம் - பூந்தமல்லி 
வரை 4-வது வழித்தடத்தி­
லும், மாதவரம் - ச�ோழிங்­
கநல்லூர் வரை 5-வது 
வழித்தடத்திலும ்பணிகள் 
ந டைபெ    று கி ன ்றன  . 
ம�ொத்தம்118 மெட்ரோ 
ரயில் நிலையங்கள் 

அமைக்க திட்டமிட்டு, 
பணிகள் நடைபெறுகின்­
றன. கடந்த திமுக ஆட்சி­
யில் மெட்ரோ ரயில் திட்­
டப்பணிகள் வேகமாக 
நடைபெற்று வந்தன. 

ஆனால், த.வெ.க 
ஆட்சி அமைந்த பிறகு 
மெட்ரோ ரயில் திட்டங்­
கள் ஆமை வேத்தில் நடை­
பெறுகிறது. தேர்தலுக்காக 
வடமாநிலங்களுக்கு சென்­
றவர்கள் குறைந்த அளவே 

பணிக்கு திரும்பியதால் 
விறுவிறுப்புடன் நடை­
பெற்று வந்த மெட்ரோ 
பணியில் சுணக்கம ்ஏற்பட்­
டுள­កது. 

இரண்டாம் கட்ட 
மெட்ரோ ரயில் 
திட்டத்தில் ஒட்டும�ொத்த­
மாக, ஏப்ரல் வரை 52 சத­
வீதம் மெட்ரோ பாதை 
அமைக்கும் பணிகள் மட்­
டுமே நிறைவடைந்துள­ក 

தால் குறிப்பிட்ட காலத்­
தில் மெட்ரோ ரயில் 
சேவையை த�ொடங்குவ­
தில் தாமதம ் ஏற்பட்­
டுள­កது. 

இதேப�ோன்று, பூந்த­
மல்லி - –ப�ோரூர்- – வடப­
ழனி தடத்தில் பணிகள் 
நிறைவடைந்து 5 மாதங்­
கள் ஆகியும ் ரயில்சேவை 
த�ொடங்காததால் பயணி­
கள் சிரமம ்அடைந்துள­ក­
னர். 

த.வெ.க. அரசு ப�ொறுப்பேற்ற பிறகு ‘மெட்ரோ ரயில்’ பணிகள் தாமதம்!
ப�ொதுமக்கள் அதிருப்தி!

கன்னியாகுமரி கடலின் 
நடுவே அமைந்துள்ள 
திருவள்ளுவர் சிலைக்கு மின்சா­
ரம ்கடலுக்கடியில் அமைக்கப்பட்­
டுள்ள கேபிள் மூலம் க�ொண்டு 
செல்லப்படுகிறது. இந்த கேபிள் 
சில மாதங்களுக்கு முன்பு பழுத­
டைந்த நிலையில் தற்காலிக­
மாக சீரமைக்கப்பட்டிருந்தது.

இந்நிலையில், இரண்டு நாட்­
களுக்கு முன்பு மீண்டும் கேபி­
ளில் ஏற்பட்ட பழுதால் 
திருவள்ளுவர் சிலைக்கு மின்சா­
ரம ்துண்டிக்கப்பட்டு, சிலை முழு­
வதும் இருளில் மூழ்கியுள்ளது.

மேலும், கண்ணாடி பாலத்­
தில் தினமும் இரவு 7 மணி 
முதல் 8 மணி வரை ஒளிரும் 
அலங்கார மின் விளக்குகளும் 
கடந்த இரண்டு நாட்களாக எரியாமல் உள்ளன. இதனால் கன்னியாகுமரிக்கு 
வருகை தரும் சுற்றுலாப் பயணிகள் ஏமாற்றமடைந்துள்ளனர்.

திருவள்ளுவர் சிலைக்கு மின்சாரம் வழங்கும் கேபிளை உடனடியாகவும் 
நிரந்தரமாகவும் சீரமைக்க சம்பந்தப்பட்ட துறையினர் நடவடிக்கை எடுக்க 
வேண்டும் என சுற்றுலா ஆர்வலர்கள் க�ோரிக்கை விடுத்துள்ளனர்.

2 நாட்களாக இருளில் மூழ்கிய 
குமரி – திருவள்ளுவர் சிலை!
மின் கேபிள் பழுதால் சுற்றுலாப் பயணிகள் ஏமாற்றம்!

தமி­ழக வெற்றி கழக அமைச்­

சர்கள் ம ற்­றும் நிர்வா­கி­க­ளின் 
சமீ­பத்­திய சர்ச்சை  பேச்­சு­கள் 
அர­சி­யல் வட்­டா­ரங்க­ளில் பெரும் 
விவா­தங்களை ஏற்ப­டுத்­தி­யுள்­
ளன. தமி­ழ­கத்­தில் புதி­தாக 
ப�ொறுப்பேற்­றுள்ள தவெக ஆட்­
சி­யில், பல்வேறு துறை அமைச்­
சர்கள் ஆய்வு பணி­க­ளில் ஈடு­பட்­
ட­ப�ோது, சர்ச்சை க்­கு­ரிய 
வகை­யில் பேசி­வ­ரு­வது அர­சி­
யல் வட்­டா­ரத்­தில் பர­ப­ரப்பை ஏற்­
ப­டுத்தி உள்ளது.
 சமீ­பத்­தில் பக்­ரீத் பண்­டி­கை­

யை­ய�ொட்டி ப�ோக்­கு­வ­ரத்து கழ­
கம் ச ார்­பில் கிளாம்­பாக் கம் 
பேருந்து நிலை­யத்­தில் இருந்து 
சிறப்பு பேருந்­து­கள் இயக்கப்ப­
டும ்என அறி­விக்கப்பட்­டி­ருந்தது. 
இது த�ொடர்பாக ப�ோக்­கு­வ­ரத்து 
துறை அமைச்சர் விஜய் தமி­ழன் 
பார்த்­தி­பன் ஆய்வு செய்ய அதி­
கா­ரி­க­ளு­டன்  சென்­றி­ருந்தார். 
அப்­போது, பேருந்­து­கள் இன்றி 
மணிக்க­ணக்­கில் காத்­தி­ருந்த 
நூற்­றுக்க­ணக்கான பய­ணி­கள், 
அமைச்சரை  முற்­று­கை­யிட்டு, 
தென் ம ாவட்டங்க­ளுக்கான 
பேருந்­து­கள் வரா­மல் 3 முதல் 4 
மணி நே ரம் வரை  காத்­தி­ருப்ப­
தாக முறை­யிட்ட­னர்.
அப்­போது இளை­ஞர் ஒரு­வர் 

தான்  முன்ப­திவு செய்­தி­ருந்த 
பேருந்து நே ரம் கடந்­தும் வர­
வில்லை  என அமைச்ச­ரி­டம் 
முறை­யிட்­டார். ஆனால் அதற்கு 
அமைச்சர் பார்த்­தி­பன் ‘நீ நல்லா 
சாப்­பிட்­டி­ருக்க... நான் இன்­னும் 
சாப்­பி­டல... நீ நல்லா ச ாப்­பிட்­டி­
ருக்க நான் இன்­னும ்சாப்­பி­டல...’ 
என எரிச்ச­லூட்­டும் வகை­யில் 
பேசி­யது பய­ணி­க­ளி­டையே 
முகம் சுளிக்க வைத்தது.
பேருந்­து­கள் ச ரி­வர இயக்க 

நட­வ­டிக்கை எடுக்கப்ப­டும், இனி 
வரும் காலங்க­ளில் இந்த தவறு 
சரி­செய்யப்ப­டும், என பதி­ல­
ளிக்க வேண்­டிய அமைச்சர், சம்­
பந்தம் இல்லா­மல் பதி­ல­ளித்­
தற்கு நெட் ­டி­சன்கள் ரீல்ஸ் 
ப�ோட்டு கலாய்த்து வரு­கின்ற­னர்.
சென்னை நே ரு உள் 

விளைாட்டு அரங்­கில் கடந்த 
மாதம் 29–ஆம் தே தி நடந்த 
விளை­யாட்டு விடுதி ம ாண­வர் 
சேர்க்கை நிகழ்ச்­சி­யில், தமி­ழக 

விளை­யாட்­டுத்­துறை அமைச்சர் 
ஆதவ் அர்­ஜுனா பேசு­கை­யில், 
‘விவ­சா­யத்தை விட விளை யாட்­
டுத்­துறை மிக­வும் கடி­ன­மா­னது, 
‘ என்று பேசி­னார். 
இது, சர்ச்சையை ஏற்ப­டுத்­தி­

யது. இந்த  பேச்­சுக்கு 
விவ­சா­யி­கள் ம ற்­றும் பல்வேறு 
அர­சி­யல் தலை­வர்கள் கடும் 
கண்ட­னம் தெ ரி­வித்­துள்ள­னர். 
உண­வுப் ப�ொ ருளை உற்பத்தி 
செய்­யும் உழ­வுத்­தொ­ழிலை விட 
விளை­யாட்டு கடி­ன­மா­னது 
என்று கூறு­வது விவ­சா­யி­களை 
இழி­வு­ப­டுத்­து­வது ப�ோல் உள்ளது 
என்று தமி­ழக விவ­சா­யி­கள் சங்­
கம ்உள்­ளிட்ட பல்வேறு விவ­சாய 
அமைப்­பு­கள் எதிர்ப்பு தெரி­வித்­
துள்ளன. மேலும், பல விவ­சா­யி­
கள் ரீல்ஸ் மூலம் தங்க­ளது 
எதிர்ப்பை பதிவு செய்­துள்ள­னர்.
இந்து சம ய அற­நி­லை­யத் 

துறை  அமைச்சர் ரமேஷ், 
திருச்சி திரு­வா­னைக்கா­வ­லில் 
உள்ள அகி­லாண்டேஸ்வரி ஜம்பு­
கேஸ்வ­ரர் க�ோ யி­லில் கடந்த 
மாதம் 24ம் தே தி ஆய்வு மேற்­
க�ொண்­டார். அப்­போது, க�ோயில் 
பிர­சா­தங்க­ளில் தயா­ரிப்பு தே தி 
மற்­றும் காலா­வதி தேதி ஆகி­ய­
வற்றை ஆய்வு செய்த  அவர், 
‘பிர­சாத பாட்­டில்க­ளில் தயா­ரிக்­
கப்பட்ட தேதி மற்­றும் காலா­வ­தி­
யா­கும் தே தி 
குறிப்­பி­டப்பட்­டுள்ளது. இதில் 
குறிப்­பி­டப்பட்ட தக­வல் உண்மை 
என்பதை  எப்படி நம்ப முடி­யும். 
அதை எப்படி உறுதி செய்வது,’ 
என்று க�ோயில் பணி­யா­ளர்க­ளி­
டம் கேள்வி எழுப்­பி­னார். 
அது, க�ோ யில் பணி­யா­ளர்­

கள் மற்­றும் அங்­கி­ருந்த அதி­கா­
ரி­க­ளுக்கு தலைச்­சுற்றலை ஏற்ப­
டுத்­தி­யது. ஒரு ப�ொ ருள் 
காலா­வதி தே தியை  கடந்­தும் 
விற்பனை செய்யப்பட்­டால் அது­
பற்றி கே ள்வி எழுப்ப­லாம். 
ஆனால், பிர­சா­தத்­தில் உள்ள 
காலா­வதி தே தி உண்மை  என்­
பதை  எப்படி கண்ட­றி­வது என 
அமைச்சர் கே ட்ட  விவ­கா­ரம் 
அனை­வ­ரை­யும் பீதியை  ஏற்ப­
டுத்­தி­யது. இதை­யும் நெட் ­டி­சன்­
கள் கலாய்த்து வரு­கின்ற­னர். 
அமைச்சர் கீர்த்தனா பேட்டி ஒன்­
றில், ம ாற்­றுத்­தி­ற­னா­ளி­களை 
ஊன­முற்ற­வர்கள் என 
குறிப்­பிட்டது சர்ச்சையை கிளப்­

பி­யது. இதற்கு பல்வேறு தரப்­பி­
னர், மாற்­றுத்­தி­ற­னா­ளி­கள் என்ற 
ச�ொல்லை  அவர்களை க�ொ ச்­
சைப்ப­டுத்­து­வது ப�ோல் பேசி­ய­
தாக கண்ட­னம் தெ ரி­வித்த­னர். 
தனது பேச்­சுக்கு கடும் எதிர்ப்பு 
எழுந்ததை த�ொட ர்ந்து உட­ன­டி­
யாக அவர் மன்­னிப்பு க�ோரி­னார். 
இதே­ப�ோல், அமைச்சர் கீர்த்­

தனா மற் ­றொரு செய்­தி­யா­ளர் 
சந்­திப்­பின் ப�ோது, க�ோவை­யில் 
நடை­பெற்ற சிறுமி படு­க�ொலை 
சம்­ப­வம் குறித்து பெ ண் என்ற 
முறை­யில் உங்கள் கருத்து 
என்ன  எனக் கே ட்கப்பட்டது. 
அதற்கு அவர், இது குறித்து 
மாலை 6 மணி அர­சி­யல் கூட்டத்­
தில் பேசு­வ�ோம் என்­றும், தலை­
வர் எடுக்­கும் முடிவு ச ரி­யா­கத்­
தான்  இருக்­கும் என்­றும் 

சிரித்த­படி பதி­ல­ளித்தது ச ர்ச்­
சையை  ஏற்ப­டுத்­தி­யது. ஆட்­
சிக்கு வரு­வ­தற்கு முன், தமி­ழ­கத்­
தில் பெண்க ­ளுக்கு பாது­காப்பு 
இல்லை என்று பேசிய அமைச்­
சர் கீர்த்த­னா­வின்  இந்த  செய­
லுக்கு நெட்­டி­சன்கள் கண்ட­னம் 
தெரி­வித்­துள்ள­னர். 
திருச்­சி­யின்  அரி­ய­மங்க­லம் 

குப்பை கிடங்கு பிரச்னை த�ொடர்­
பாக ஆய்வு மேற்­கொண்ட திரு­
வெ­றும்பூர் த.வெ.க. எம்.எல்.ஏ. 
நவல்பட்டு விஜி, இந்த  பிரச்­சி­
னைக்கு தீர்வாக, துவாக்­குடி 
அருகே உள்ள குவாரி பள்ளங்க­
ளில் குப்பையை க�ொ ட்ட­லாம் 
என தெரி­வித்தார். ரூ.40 க�ோடி 
செல­வில் குப்பையை அகற்­று­வ­
தற்கு பதி­லாக, குவாரி யில் க�ொட்­
டி­னால் ரூ.30 க�ோடியே செல­வா­

கும் என்றார். குவாரி 
பள்ளங்க­ளில் க�ொ ட்டப்ப­டும் 
குப்பை மட்­கும�்போது உரு­வா­கும் 
‘லீச் சேட்’ எனப்ப­டும ்நச்­சுக்க­ழிவு 
நீர், நிலத்தடி நீரு­டன்  கலந்து 
அந்த பகு­தி­யையே நஞ்சாக்­கும் 
அபா­யம் உள்ள­தா­கக் 
கூறப்ப­டு­கி­றது. 
குப்பை காற்­றில்லாத சூழ­லில் 

மட்­கும�்போது மீத்தேன் ப�ோன்ற 
எளி­தில் தீப்பற்றக்­கூ­டிய வாயுக்­
கள் உரு­வா­கும.் இத­னால் குவாரி 
பள்ளங்க­ளில் த�ொடர் தீ விபத்­து­
கள் ம ற்­றும் சுவா­சக் க�ோள ா­று­
கள் ஏற்ப­ட­லாம் என எச்ச­ரிக்கப்­
ப­டு­கி­றது. இத­னால், எம்.
எல்.ஏ.வின்  இந்த ய�ோச ­னைக்­
குச் சுற்­றுச்­சூ­ழல் ஆர்வ­லர்கள் 
மத்­தி­யில் பலத்த  எதிர்ப்­பு­கள் 
கிளம்பி­யுள்ளன.

த.வெ.க. அமைச்சர்களின்  சர்ச்சை பேச்சுகள் – ரீல்ஸ் ப�ோட்டு விமர்சிக்கும் நெட்டிசன்கள்!
ப�ொதுமக்களை அலட்சியப்படுத்துவதா? – சமூக ஆர்வலர்கள் கேள்வி!


